
	BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA TEŠANJ

OPĆINSKI NAČELNIK


Broj: 02-23-11-526 /19

Datum, 06.08.2019. godine
Na osnovu člana 51. Odluke o komunalnom redu i sanitarnom minimumu (''Službeni glasnik općine Tešanj'' broj: 2/18) i Odluke o izvršenju budžeta za 2019. godinu, Općinski načelnik objavljuje

JAVNI  POZIV 
za sufinansiranje obnove fasada

1. Općina Tešanj, radi stimulisanja uređenja grada, sufinansira obnovu fasada na području grada Tešnja

2. Javni poziv se upućuje vlasnicima kuća i suvlasnicima stambenih zgrada da preko predstavnika suvlasnika zgrade iskažu interes za sufinansiranje, a ostatak do pune cijene radova na obnovi fasade snose suvlasnici zgrada.
MODEL SUFINANSIRANJA:
Čelo zgrade okrenuto ulici: Sufinansiranje do 50 %
Ostale strane zgrade, uključujući i krov: Sufinansiranje do 30 %
3. Suvlasnicima zgrada koji iskažu interes za obnovu ulične i ostalih strana, može se sufinansirati obnova svih strana, a onima koji iskažu interes za djelimičnu obnovu, sufinansirati se može obnova ostalih strana zgrade tek ako na uličnom dijelu nisu potrebni radovi na obnovi fasade.

4. Ulična strana je strana stambene zgrade koja je okrenuta prema javnoj površini po kojoj je zgradi dodijeljena adresa.
5. Vlasnici kuća i predstavnici suvlasnika ili upravitelji zgrada u ime suvlasnika stambenih zgrada interes iskazuju prijavom koju dostavljaju u Općinu Tešanj.
6. Na Javni poziv mogu se prijaviti vlasnici i suvlasnici stambenih zgrada i kuća u naseljima Krndija, Simetrale i vlasnici i suvlasnici u užem gradskom jezgru Tešnja ( ulica Kralja Tvrtka, ulica Braće Pobrića, ulica Titova, ulica 9. septembar), a čije se zgrade i kuće nalaze uz glavne putne komunikacije i glavne ulice.
7. Sufinansiranje se odnosi na utopljavanje objekta i izradu fasade (farbanje fasade).
8. Prijava se upućuje poštom na adresu Općina Tešanj, Trg Alije Izetbegovića br.1; 74260 Tešanj ili lično u pisarnicu općine Tešanj, u roku 15 dana od objave Javnog poziva, s naznakom: Javni poziv za iskazivanje interesa za sufinansiranje obnove fasada na stambenim zgradama.
9. Obrazac za prijavu dat je u prilogu Javnog poziva.

10. Kriteriji za dodjelu sredstava su:

- Da je zgrada, odnosno kuća uz javni put ili cestu, a njihov izgled narušava izgled grada,

- Da su uz prijavu dostavljene najmanje dvije ponude za izvođenje radova sa jasno preciziranim potrebnim radovima i planirani iznos ličnog učešća vlasnika ili suvlasnika objekata,

- Objekti bliže saobraćajnicama i sa većim ličnim učešćem imaju prednost pri odabiru objekata za sufinansiranje,

Sve dodatne informacije se mogu dobiti na telefon 032/650-503, kontakt osoba Meho Alić.
Dostavljeno:







1. Mediji, 







2. Arhiva.

